
Ilanngussaq, kapitali 1 

Maannakkut katsorsaanissamut neqeroorutit 

"Nuna tamakkerlugu pilersaarut siunissami atornerluinermut katsorsaasarneq pillugu siunnersuut" 2016-imi 

inersimasunut aanngajaarniutinik aningaasanoornermillu ajornartorsiuteqartunut nuna tamakkerlugu 

neqeroorummik akeqanngitsumik pilersitsisoqarpoq (4). Allorfinni nuna tamakkerlugu katsorsaanissamut 

neqeroorutini sapaatit akunneranut ataasiarluni-pingasoriarluni sapaatit akunneri 17-it tikillugit 

katsorsaanermi kajumissaarilluni oqaloqatigiinnerit eqqarsartaatsikkut pissutsinik katsorsaariaatsit 

atorneqartarput. Pilersaarutip taassuma ilaatut innuttaasut illoqarfinni Allorfeqanngitsuni najugaqartut 

neqerooruteqartitsinerup kingorna periuseq Minnesota/CENAPS malillugu Katsorsaavik Nuummi ulluinnarni 

katsorsarneqarlutik sapaatit akunnerini 6-8-ini katsorsarneqartarput, Nuummi imaluunniit illoqarfigisaanni. 

Katsorsartereernerup kingorna sapaatit akunnerini 26-ini kingornatigut katsorsaanissamut neqerooru-

teqartarpoq, katsorsaanissanut neqeroorutinut tamanut atuuttoq.  

Kalaallit Nunaanni aanngajaarniutinik aningaasanoornermillu ajornartorsiuteqartunut 18-it inorlugit 

ukiulinnut nuna tamakkerlugu neqerooruteqanngisaannarsimavoq. Taamaattorli namminersortuni katsor-

saanissamut assigiinngitsunik suliniuteqartarpoq, Ilaqutariinnut katsorsaavinni suliniuteqartarluni il.il., 

neqeroorutilli sukkut tamaana takkuttarsimallutik. Neqeroorutit amerlanersaasa pingaarnertut anguniaga-

risimavaat inuusuttut aanngajaarniutiniit qimagutsinnissaannik qulakkeerinnissaaq - pingaartumik pinngor-

titami sammisaqartitsinikkut. Ilai periuseq Minnesota malillugu katsorsartinneqarsimapput: Illoqarfiit ilaanni 

ilaqutariinnut katsorsaaviit assersuutigalugu ukuninnga neqerooruteqarsimapput "Inuusuttuaqqanut suli-

niut" aamma "Meeqqat aamma inuupput", tassaasoq angerlarsimaffinni aanngajaarniutinik ajornartor-

siuteqarfiusuni angerlarsimaffinni alliartorsimasunut meeqqanut neqeroorut. Suliniutit arlaannaalluunniit 

nalilersorneqarsimanngilaq taamaattumillu sunniutaa ilisimaneqarnani.  

 

Meeqqat katsorsaavinnik atuinerat 
Maannakkut katsorsaasarnermi aamma inuusuttut katsorsarneqartarput, naak katsorsaasarnerit annerusu-

mik inersimasunut siunnerfeqaraluartut. 2016-imi aamma 2017-imi sulianik suliarinninnerup kingorna ka-

tillugit innuttaasut 1.084-it katsorsagassanngorlugit innersuunneqarput, taakkunannga inuusuttut katillugit 

51-it 19-it tikillugit ukiullit (tamarmiusunit 5 %-t) inuusuttullu 20-24-nik ukiullit 137-it (tamarmiusunit 13 %-

t) (5) (Takussutissiaq 1.1).  

Inuusuttut taamaallaat qulit 18-it inorlugit ukioqarsimapput (inuusuttoq ataaseq 15-inik ukiulik, inuusuttut 

tallimat 16-inik ukiullit, sisamallu 17-inik ukiullit), 23-t 18-inik ukioqarlutik 19-illu 19-inik ukioqarlutik. 

Inuusunnerusuni arnat amerlanersaapput. 

N=1033 2016-2017 
katsorsarneqartussatut 
innersuunneqartut 
amerlassusaat 

15-19-inik 
ukiulinnit %  

20-24-nik 
ukiulinnit % 

tamanit %  
innersuunneqartut 

Imigassaq Ajornartorsiuteqanngitsut 20 % 15 % 12% 

 Annertuumik atuisut 24 % 20 % 21 % 

 Ajoqusiisumik atuisut 10 % 13% 14 % 

 Pinngitsuuisinnaanngitsut 46 % 52 % 53 % 

Takussutissiaq 1.1 2016-2017 katsorsarneqartussatut innersuunneqartut imigassamik ajornartorsiutillit 

Imigassamik ajornartorsiuteqarnermut naleqqiullugu inuusuttut qanoq eqqugaasimanersut misissoraanni 

(Tabel 2.1) tamanna uuttuut AUDIT atorlugu uuttorneqarpoq, WHO-mit suliarineqarsimasoq. Akissute-

qarsimasunit 177-init taamaallaat 29-t imigassamik ajornartorsiuteqarsimanngillat (annertuumik ajornar-

torsiuteqarneq, ajoqusiisumik ajornartorsiuteqarneq imaluunniit pinngitsuuisinnaanngitsut). Tassani takune-

qarsinnaavoq inuusuttut amerlanerulaartut innersuunneqarsimasunut tamanut naleqqiullutik imigassamik 

ajornartorsiuteqanngitsut, 15-19-inillu ukiullit ikinnerusut innersuunneqartunut tamanut naleqqiullutik 

pinngitsuuisinnaannginnermut attuumassuteqanngitsut.  

N=997 2016-2017 
katsorsarneqartussatut 
innersuunneqartut 
amerlassusaat 

15-19-inik 
ukiulinnit %  

20-24-nik 
ukiulinnit % 

tamanit % 
 innersuunneqartut 

Ikiaroornartoq Ikiaroornartumik 
pujortarneq ajorpoq 

18 % 30 % 39 % 

 Annerpaamik 
ataasiarluni/qaammammut 

20 % 10 % 12% 

 Qaammammut pingasut - 
sisamariarluni 

4 % 16 % 11 % 

 Sapaatip akunneranut 
ataatsimiit 
akulikinnerusumik 

57 % 44 % 38 % 

Takussutissiaq 1.2 2016-2017 katsorsarneqartussatut innersuunneqartut ikiaroornartumik ajornartorsiutillit 

Inuusuttuni 25-t ataallugit ukiulinni 168-iusuni 113-it ikiaroornartumik atuisuupput. Inuusunnerusut 18 %-ii 

pujortartarput aamma 20-24-nik ukiulinni 30 %-t ikiaroornartutortaratik innersuunneqartunit tamarmiusunit 

39 %-usut, 15-19-inik ukiullit 57 %-ii aamma 20-24-nik ukiullit 44 %-ii sapaatip akunneranut ataatsimik amer-

lanerusumik akulikinnerusumik ikiaroornartutortarlutik innersuunneqartunit tamarmiusunit 38 %-usut. 

N=955 2016-2017 
katsorsarneqartussatut 
innersuunneqartut 
amerlassusaat 

15-19-inik 
ukiulinnit %  

20-24-nik 
ukiulinnit % 

Innersuunneqartunit 
tamanit % 

Aningaasanoorneq Ajornartorsiuteqanngitsut 86 % 83 % 80% 

 Aningaasanoornermik 
ajornartorsiuteqartut 

9 % 3 % 6 % 

 Aningaasanoornermik 
pinngitsuuisinnaanngitsut 

4 % 14 % 14 % 

Takussutissiaq 1.3 2016-2017 katsorsarneqartussatut innersuunneqartut aningaasanoortarnermik ajornartorsiutillit 

Aningaasanoornermik ajornartorsiuteqartunik imaluunniit aningaasanoornermik pinngitsuuisinnaan-

ngitsunik 2016-imi aamma 2017-imi inuusuttunik katillugit 26-inik innersuussisoqarpoq. Inuusuttut 15-19-

inik ukiullit amerlanerpaartaat aningaasanoornermik ajornartorsiuteqarput, taamaallaalli 4 %-ii aningaasa-

noortarnermik pinngitsuuisinnaajunnaarsimapput. Innersuunneqartuni tamarmiusuni aningaasanoornermik 

pinngitsuuisinnaanngitsut 20-24-nik ukiullit akornanni innersuussinermi inuusuttut amerlaqatigaat.  

Innersuunneqartut tamarmiusut 65 %-ii imigassamik ajornartorsiuteqarput, inuusuttulli 15-19-inik ukiullit 47 

%-ii aamma 20-24-nik ukiullit 61 %-ii taamaallaat imigassamik ajornartorsiuteqarlutik.  

Ikiaroornartuinnarmik ajornartorsiuteqartut amerlassusaat 15-19-inik ukiullit akornanni amerlanersaapput, 

tassa 53 %-t, tamannali 20-24-nik ukiulinni 40 %-ulluni innersuunneqartunullu tamanut nalinginnaasumik 35 

%-ulluni. 

 

Ilanngussaq kapitali 2, Najukkami soqutigisaqaqatigiit isiginnittaasii 

Tassani kisitsisitigut paasissutissat kisimik atorneqarsinnaanngillat. Nuna tamakkerlugu inuusuttut akornanni 

inuppassuit aanngajaarniutinik ajornartorsiutinik ulluinnarni aqqusaagaqartarput sumiiffimminilu pissutsit 

pillugit immikkut ilisimasaqarlutik, assersuutigalugu ilinniarfeqarfinni, isumaginninnermut ingerlatsivinni, 

ulloq unnuarlu paaqqinniffinni assigisaannilu. Apersuinermi najoqqutassaq aallaavigalugu Allorfik 

(Takussutissiaq 2.1) nuna tamakkerlugu ilisimasanik katersuisimavoq assersuutigalugu atuarfinniit, 

ilinniarfeqarfinniit, ilaqutariinnik katsorsaavinniit, Majorianiit, peqqinnissaqarfimmiit aamma kommunini 

oqartussaniit sinniisut 35-it, nunani kommunini illoqarfinnut anginernut agguarsimasut. Apersuinermi 

atortuni ersersinneqartut ilusit ingerlaavartumik sumiiffinni paasissutissiisullu eqqartorneqarput. Sumiiffinni 

isiginninnerit taakku pilersaarummut matumunnga tunngaviusunut ilaapput.  

 

1. Illit pillutit naatsumik (paasissutissiisoq)? 

2. Atassuteqarfigisassinni meeqqat inuusuttullu qassit isumaqarpisi atornerluinermik 

ajornartorsiuteqartuusut, katsorsartinneqartariaqartut? 

3. Aanngajaarniutit aamma meeqqanut/inuusuttunut neqeroorutit pillugit pisariaqartitsinerit suut allat 

takusinnaavigit? 

4. Ajornartorsiutit suut allat inuusuttut aanngajaarniutinik atuinerannut atassuteqarpat? 

5. Katsorsaanissamut neqeroorummut suut ilaassanersut illit qanoq isumaqarpit? 

6. Katsorsaaneq sumi ingerlanneqassava? 

7. Meeqqammi inuusuttullu nunaqarfinneersut, katsorsaanerup nalaani taakku najugaqarfissaat qanoq 

qulakkeerneqarsinnaava? 

8. Inuusuttunut aanngajaarniutinut pitsaasumik periarfissamik allamik pilersitsinissamut illit suliffeqarfiit 

susinnaava, aanngajaarniutinik atuineq appartinneqassappat?  

9. Ilassutissaqarpit? 

10. Illit isummat malillugu kina alla oqaloqatigissuarput? 

Takussutissiaq 2.1 Pingaarnertigut apersuinermi apeqqutit 

 

Apersuilluni misissuinermi akissutit:  
Inernerit sammisanut sisamanut maani eqikkarneqarput:  

Ajornartorsiutip annertussusaa 

Kommuninit tamanit paasissutissiisut naliliipput aanngajaarniutinik ajornartorsiut sullinniakkani sumiiffinni 

ajornartorsiutini annersaasoq amerlanersaasalu sumiiffinni katsorsaanissamik pisariaqartitsineq 

annertuujusoq oqaatigalugu. Katsorsaanissamillu pisariaqartitsisut qanoq amerlatiginerinik kisitsisinik 

eqqoqqissaartunik oqaaseqarnissaq kissaatiginngilaat, Majoriamili pisortat marluk missiliuipput inuusut-

tortami 9-20 %-it missaat aanngajaarniutinik ajornartorsiuteqartuusut. Nalinginnaasumik ikiaroornartoq 

immikkut ajornartorsiutaasutut isigaat. Paasissutissiisup ataatsip assersuutigalugu oqaluttuaraa ikiaroornar-

tumik pisiffissaarutsillugu illoqarfimmi inuusuttut akornanni malunnartumik toqqissisimajunnaarneq takkut-

tartoq. Kommuninit amerlanernit nalunaarutigineqarpoq isertuanngitsumik ikiaroornartumik niuertoqar-

tartoq apersuinermilu peqataasut arlalissuit aanngajaarniutinik isertuanngitsumik tuniniaaffiit atuiffiusullu 

tikkuarneqarsinnaallutik. Ikiaroornartoq ukioqatigiiaani tamani innuttaasunilu assigiinngitsuni tamani ajor-

nartorsiutaasutut isigineqarpoq, paasissutissiisulli ilaasa nalunaarutigalugu ikiaroornartumik ajornartorsiute-

qarneq angutit inuusunnerusut aningaasakilliortut aamma peqatigisaanik allanik ajornartorsiuteqartut akor-

nanni annertunersaasoq. 

 

Sullinniakkap inuunerani unamminartut allat aanngajaarniutinik ajornartorsiutaanngitsut 

Isumaqatigiissutigineqarpoq aanngajaarniutinik atuisuusup avataani unamminartut tassaasut ajornartor-

siutini pingaarnersaasut. Aanngajaarniutinik ajornartorsiutit aamma inuuniarnermi  kingornussat pitsaan-

ngitsut pingaaruteqartumik imminnut ataqatigiittut tamanit oqaatigineqarpoq. Tassunga atatillugu 

pingaartumik eqqaaneqarput sumiginnaaneq, angajoqqaat najuutinnginneri angerlarsimaffimmilu aannga-

jaarniutinik allanik atuisut pissutaasut pingaarnerit ilagigaat inuusuttuni aanngajaarniutinik atuisuusut 

akornanni ingerlateqqinneqartartut. Meeqqap inuusuttulluunniit inuunerani annertuumik ilungersortitsisut 

akuttunngitsumik aanngajaarniutinik ajornartorsiutinut atatillugit takuneqartarput: Ilinniarnermik unitsitsiin-

narneq, suliffissaaleqineq, angerlarsimaffeqannginneq, qinngasaarineq, inuunerup isumaqannginneranik 

misigisaqarneq il.il.. Paasissutissiisut akuttunngitsumik takusarpaat inuunermi ajornartorsiummik iluarusuu-

teqannginnerup annikillisinneqarnissaanut imminut nakorsaasersuutitut aanngajaarniutit atortaraat. 

Kommuninit tamangajanniit paasissutissiisut  ajornartorsiutini ileqquulersut ajornartorsiutinut annertuumik 

ilasaataalertarneri. Ileqqut soqutaanngitsitsilernermut atassuteqartut, assersuutigalugu inuusuttut pillugit 

nalunaartoqarpoq aanngajaarniutinik atuinermi saniatigut aserorterisartut imaluunniit tillinniartartut. 

Paasissutissiisut ataasiakkaat aamma maannakkut sumiiffinni pissutsinik tunniutiinnarluni "akuersisarnerit", 

kiisalu inoqarfinni mikisuni "oqaatiginninnginnissaq" ileqquulersartoq ajornartorsiutinngorluni. 

Aanngajaarniutinut allatut periarfissanik pilersitsiniarnermi nammineq suliffigisap 

inissisimanera 

Paasissutissiisut akuttunngitsumik suliniutit nammineq ingerlassimasatik ingerlalluarsimasutullu isigisima-

satik tikkuarpaat, aanngajaarniutinulli allatut periarfissatut pitsaasunik pilersitsiniarnermi nammineq 

suliffigisap inissisimanera pillugu apeqqut nalornissutigineqartarluni. Paasissutissiisut aanngajaarniutit iluan-

ni katsorsaarnissamut neqeroorutaareersuni periarfissat tamatigut ilisimaneq ajorpaat. Paasissutissiisunit 

arlalinnit erseqqissarneqarput kommunini ingerlatat, pikkorissarnerit atugarissaarnissamut siuarsaalluni 

pitsaaliuinerit, ilaqutariinnut katsorsaavinni Majoriamilu suliniutit. Aammattaaq AA-mi ataatsimiittarnerit 

amerlasuunit ilisimaneqarlutik. Kommunini marlussunni avatangiisit sungiussimasat qimallugit pinngor-

titamut angalasarnerit ilaqutariinnullu højskolini najugaqartarnerit suliniutinut allanut assersuutitut 

eqqaaneqarputtaaq. 

Kommunini arlalinni paasissutissiisut isumaginninnermi siunnersortit, inuusuttunut siunnersortit, pitsaaliui-

nermi siunnersortit, ilaqutariinnik katsorsaasartut, attaveqaatit assigisaallu ujartuisutut inissisimasarnerat 

pitsaasutut angusaqarfiusarnerat eqqaavaat aamma atuarnerup avataani - unnukkut sapaatillu akunnerisa 

naanerini. Sulisut ujartuisut annerusumik paasissutissiinissaq allatigullu nalinginnaasumik pitsaaliuineq 

neqeroorutigisarpaat annikitsumillu oqaloqateqateqartarlutik.   

Oqaatigineqarpoq pitsaaliuilluni suliniutit soorlu Tatitussuseq pillugu suliniut iluatsissimasoq, aamma meeq-

qat sullitat saniatigut. Sumiiffinni arlalinni sunngiffimmi periarfissat pitsaanerulernerisigut (timersorneq, 

nipilersorneq, il.il.) kiisalu assersuutigalugu inuusuttunut siunnersuisunit aaqqissuunneqartut unnukkut 

filmertitsisarnerit aanngajaarniutinik atuinermiit allatut periarfissatut atugarissaarnermik siuarsaalluni 

suliniutit salliutinnerisigut pitsaasunik angusaqartoqartartoq. Atuarfiit ilinniarfeqarfiillu arlallit nereqati-

giissitsisarnernik akeqanngitsumillu ullaakkorsiortitsisarnerit iluatsitsivigisimavaat, nuannersumik katerisi-

maarnermut tunngavissiisutut kiisalu ullormi suliassat pillugit aallussinissamut periarfissaqarnissaq 

qulakkeerniarlugu. 

Kommunini tamanit paasissutissiisunit nalunaarutigineqarpoq maannakkut suliniutit pillugit sulinermut tun-

ngavigisani pissutsit ajornartorsiutaasut. Atugaanerpaasimasoq tassaasimavoq: Sulisut ikippallaarneri, suli-

sinnaasut piukkunnaateqannginneri, oqartussat attuumassuteqartut akornanni attaveqaqatigiinnginneq, 

suliaqarfinni assigiinngitsuni suleqatigiinnginneq kiisalu angalanerni piareersarniarnerni ajornartorsiutit 

aamma sumiiffinni suliniutit aallartinneqarnissaat. 

Siunissami iliuuserineqartussanut kissaatit 

Soorlu Takussutissiamit 2.1-imit takuneqarsinnaasoq apersuinermi apeqqutit amerlanersaat siunissamut 

sammisuupput paasissutissiisullu suliniutissamut kissaatigisinnaasaannut eqqarsaateqarsinnaanerannut tun-

ngavissiatut isumaqartinneqarlutik. Sullinniakkanut pitsaanerusumik neqerooruteqarnissamik paasissutis-

siisut eqqarsaataaniinnerupput. Maannakkut suliniutinut sulinermi atukkatigut tunngavigisat paasissutissii-

sunit akuttunngitsumik ajornartorsiutaasutut oqaatigineqarmata sulisut pikkorissartinnissaat nalinginnaasu-

millu amerlanerunissaat siunissami kissaatitut eqqaaneqarnerusarput. Pingaartumik sulianik suliarinnittut 

amerlanerusut kiisalu nalinginnaasumik isumaginninnikkut suliaqartut immikkut ilisimasallit amerlanerusut 

maligassiuisuusutut sulisinnaasut apeqqutigineqartarput (pitsaaliuinermi siunnersortit, perorsaasut, isuma-

ginninnermi siunnersortit il.il.) ilinniarfeqarfinnut, ilinniartut ineqarfiinut nunaqarfinnullu atassuteqartut.  

Nuna tamakkerlugu paasissutissiisut naliliipput atornerluinermik ajornartorsiutinik siusissukkut pitsaaliuisar-

nerup salliutinneqarnissaa iluaqutaasinnaasoq. Nalinginnaasumik aanngajaarniutit pillugit pitsaanerusumik 

paasissutissiineq siunnersuutigineqartuni saqquminerujussuuvoq - Tassa atuarfiit pingaartumik atortut atu-

artitsinermi toqqaannartumik atorneqarsinnaasut ujartorpaat. Taakku saniatigut pitsaasunik ingerlataqarnis-

samut periarfissanik pilersitsinissap aamma meeqqat inuusuttullu ulluinnaanni inuttut tapersersuisoqar-

nissamut periarfissaqarnissaq annertunerusumik isiginiarneqarnissaat eqqartorneqarpoq. Timersornikkut, 

nipilersornikkut allatigulluunniit kommunini amerlanerni aanngajaarniuteqanngitsumik sunngiffimmi inger-

lataqarnissamut katerisimaartitsinissamut periarfissat pitsaanerulernissaannut kissaateqartoqarpoq / piler-

saaruteqartoqarpoq. Ilinniarfeqarfinni, suliffissarsiuussisarfinni il.il. meeqqat inuusuttullu inuuneranni iller-

suisutut suliaqarsinnaasut paasissutissiisut arlallit aamma inuusuttut inersimasulluunniit maligassiuisussatut 

ilinniartitaanissaannut periarfissat eqqarsaatigaat. 

Meeqqap inuusuttulluunniit naammassisaqarnissaanut periarfissaanik annertunerulersitsinissamik siuner-

taqarlutik taakku saniatigut ilinniarfeqarfinni pitsanngorsaanissamik kissaateqarneq tikkuarneqarpoq: Ilinni-

arfeqarfinni tunngavigisat nalinginnaasumik pitsaanerulersinneri, efterskolinik kommunit annertunerusumik 

suleqateqalernerat, unitsitsiinnartarneq appartinniarlugu marlunnik pingasunilluunniit oqaaseqarnermik 

piareersarnerup aallunneqarnerunissaa il.il. 

Paasissutissiisut suliniutit siuartinneqarsimasutut taaneqartut annertunerusumik isiginiarneqarnissaannik 

kissaateqarput: Paasissutissiisut arlallit nunaqarfinni suliniutit amerlanerunissaat ujartorpaat, tassunga ilan-

ngullugu ukiuinut naleqquttumik meeqqanut inuusuttunullu ornittakkat aamma katsorsaanissamut periar-

fissat pillugit kissaateqarneq. Ikiortissarsisinnaanerup ajornannginnerulersinneratigut sullinniakkat angune-

qarnissaat pitsaanerussasoq arlalinnit isigineqarpoq - assersuutigalugu siunnersuisarfiit imaluunniit ujartuil-

lutik suleqatigiit ammarnerisigut. Paasissutissiisut ataasiakkaat aamma ualikkut unnukkullu suliniutit anner-

tunerusumik aallunneqarnissaannik kissaateqarput, inuusuttut aanngajaarniutinik atuisarnerat piffissap ta-

matuma nalaani annertunerusarmat.  

Kommuninit amerlanerniit paasissutissiisut siunissami suliniutissat imarisaat pillugit assigiinngitsunik eqqar-

saasersuuteqarput. Pingaarnertigut aanngajaarniutinik atuinertaa avaqqullugu ajornartorsiutinik sammin-

nitsunik sumiiffinni suliniutinik paasissutissiisut ujartuipput (takuuk immikkoortoq 2.1.2). Paasissutissiisut 

arlallit isumaqarput meeqqat inuusuttullu atornerluinermi ajornartorsiutinik aniguinerat taakku attave-

qarfiini pissutsinut atalluinnartuusoq aamma suliniutini inoqatini attaveqarfiit annertunerusumik ilannguti-

tinneqartarnissaat kissaatigalugu pitsaaliuinermiit kingornatigut katsorsaanermut: Ilaqutariit, ikinngutit, nu-

naqqatit il.il.. Peqatigisaanik ataasiakkaanit siunnersuutigineqarpoq siunissami iluaqutaasumik meeqqami i-

nuusuttumiluunniit inuttut piginnaasat nukittor-sarneqarsinnaasut; Inooqataanermi piginnaasat, misigissut-

sinik killilersuineq, nammineersinnaaneq il.il.. Tamanna pingaartumik pitsaaliuilluni suliniuteqarnikkut soorlu 

Tatitussuseq pillugu suliniut (maanna Thinkinuk-mik taaguuteqartoq) aamma Suliniut PAS (atuartunut angi-

suunut atuartitsinermi sammisassat). Inuusuttut suliniutaannik akuersineq pillugu paasissutissiisunit allanit 

siunnersuutigineqarpoq iluaqutaasumik meeqqanut inuusuttunullu atatillugu akuersinermik tunngave-

qartumik ingerlatseriaatsimik pilersitsineq misilinneqarsinnaasoq, ajornartorsiutaannit aniguisinniarlugit 

annikitsunnguakkuutaartumik suliniuteqarneq, uparuartuinerit atornagit, tamakku akerliuniarnermik kingu-

neqartarmata. 

Paasissutissiisunit amerlanernit aamma meeqqami inuusuttumiluunniit pitsaasumik ineriartornerup aalaja-

ngiussimaneqarnera annertunerusumik aallunneqartarnissaa ujartorneqarpoq, katsorsartereerluni angerlar-

nerup kingorna katsorsartinnerup annikilliartortinneratigut. Tamanna malitseqartitsinngitsoorneratigut uter-

toorsinnaanerup annertunerujussuunera pissutigalugu. Taamaalillutik kingornatigut katsorsaanerup anner-

tunerusumik aallunneqarnissaa eqqartorpaat.  

 

 

Ilanngussaq kapitali 3: Katsorsaanissamut pisariaqartitsineq, periutsinik 
toqqaaneq katsorsaanermilu suliniutinut naatsorsuutigisat 

Aanngajaarniutini aningaasanoornermilu ajornartorsiutit assigiinngitsut inummi ataasiakkaami akuttunngit-

sumik qaleriittarput. Ikiaroortarneq imigassamillu katsorsaarnermut tunngasunik neqerooruteqarneq taa-

maattumik annertunerusumik isumaqarpoq. Aningaasanoornermi ajornartorsiutit eqqarsaatigalugit taa-

maattoq immikkut unamminartut atuupput.  

 

3.1 Inuusuttut qassit katsorsartinnissamut pisariaqartitsisutut naatsorsuutigine-
qarsinnaappat?  
15-24-nik ukiullit katsorsarneqarnissamik pisariaqartitsinerat misissorneqarsimanngilaq, taamaattumik 

katsorsarneqarnissamik pisariaqartitsineq matumaniittoq missingiutaavoq. Ulloq 1. januar 2018-imi 15-24-

nik ukioqartut Kalaallit Nunaanni katillugit 7.913-iupput. Taakkunannga inuusuttut 60 %-iisa missaat nunami 

illoqarfinnit anginerni najugaqarput, allat 26 %-t illoqarfinni allani 14 %-illu nunaqarfinni (9) 

Ukiut 15-24 ukiullit 
 

Katillugit  Illoqarfiit 
anginerit  

Illoqarfiit 
mikinerusut 

Nunaqarfiit 

Kommune Kujalleq 982 508 363 111 

Kommuneqarfik 
Sermersooq 

3.075 2.324 587 164 

Qeqqata 
Kommunia 

1.368    835 362 171 

Kommune 
Qeqertalik  

1.026 570 323 133 

Avannaata 
Kommunia 

1.462 537 398 479 

 
7.913  60 % 26 % 14 % 

Takussutissiaq 3.1 Ulloq 1. januar 2018 Kalaallit Nunaanni inuusuttut amerlassusaat. 

 

2014-imi HBSC-mi misissuinermit aamma 2014-imi Innuttaasunik misissuititsinermi paasissutissat aallaavi-

galugit naatsorsorneqarsinnaavoq 15-24-nik ukiullit inuusuttut 27 %-ii ajoqusiisinnaasumik imigassamik ajor-

nartorsiuteqartuusut aamma 15-24-nik ukiullit inuusuttut 19 %-ii akuttunngitsumik ikiaroornartumik atuisuu-

sut (7, 10). Inuunerup ingerlanerani ajornartorsiutaasumik aningaasanoortarnerup annertussusaa matumani 

17 %-iusutut missiniliunneqarpoq.  

Inuunermi atukkat ilai aanngajaarniutinik ajornartorsiuteqarnermut pissutaasinnaapput tamanna toqqaan-

nartumik pissutaanngikkaluarluni. Inuusuttut akornanni aarlerinartuusinnaasuni pingaarnerni qulini missiliui-

nerit tabel 3.2-imi takuneqarsinnaapput.  

Takussutissiaq 3.2 Kalaallit nunaanni inuusuttut pillugit aarlerinartuusinnaasut atuunnerinik missiliuineq (15-24-inik 
ukiullit). 

Ulorianaat
aasinnaas
ut 

Akunnattum
ik isertitallit 
25 %-iisa 
ataanni 
isertitalinni 
meeqqat 
peroriartort
ut 
amerlassusa
at) (12) 

 
Qaam
matit 
arfinilli
t 
sinnerl
ugit 
suliffiss
aaleqis
ut, 18-
24-nik 
ukiullit 

(9) 

Angajo
qqaani
it 
persutt
arneqa
rneq 
imaluu
nniit 
persutt
arneqa
rnissa
mik 
siorasa
arneqa
rneq 
(13) 

Meer
aaner
mi 
kingu
aassi
utitig
ut 
atorn
erlun
neqar
nermi
k 
misigi
saqar
sima
neq 
(13) 

15-17-
inik 
ukiullit 
qinngasa
arneqars
imasut 
 
ikinnerp
aamik 
qaamma
mmut 
marloria
rluni (7) 

18-24-
nik 
ukiulin
ni 
tarnikk
ut 
sanngii
nneq 
(10) 

Ilisarnaat
it 
ernuman
artut / 
nikallorn
artut 
arlallit, 
15-17-
inik 
ukiullit 
(13) 

Immi
noria
rneq 
- 
inuun
eq 
(10, 
13) 

Meeqqat 
inuusutt
ullu 
angerlars
imaffiup 
avataanu
t 
inissinne
qartut 
(14) 

Ilaqutarii
nni 
aanngaja
arniutini
k 
ajornart
orsiut 
ataaseq 
amerlan
erilluunn
iit, 15-
17-inik 
ukiullit 
(13) 

Arnat: Suiaassutsini
k agguarne-
qanngitsut 

117 1090 759 105 1581 294  686 -  630 

Angutit: Suiaassutsini
k agguarne-
qanngitsut 

130 708 211 104 1018 94 422 -  416 

Katillugit: 1698 247 1798 970 209 2599 388 1108 642 1046 

Katsorsartinnissamut pisariaqartitsineq pillugu minnerpaamik missiliuineq: Danmarkimi inuusuttuni aan-

ngajaarniutinik ajornartorsiuteqartut katsorsartinnissamik pisariaqartitsisut pillugit ilisimasat atorneqarput 

(imigassamut 4,64 % aanngajaarniutinullu allanut 4,34 % - suiaassutsini, ukiuni, inuiaassutsimi ilaqutariillu 

isertitaanni assigiinnginnernut iluarsineqartoq) naatsorsorneqarsinnaavoq kalaallit inuusuttut 711-t (15-24-

nik ukiullit) aanngajaarniutinik ajornartorsiuteqartut katsorsartinneqarnissamik pisariaqartitsisut (367-it 

imigassamik ajornartorsiuteqarput inuusuttullu 344-t aanngajaarniutinik allanik ajornartorsiuteqarlutik).  

Katsorsartinnissamut pisariaqartitsineq pillugu annerpaamik missiliuineq: Takussutissiami 3.2-mi aarleri-

nartuusinnaasut qulit atuunnerat Danmarkimut sanilliullugu Kalaallit Nunaanni 3,78-imik qaffasinnerummat 

missiliuineq appasissumik inissinneqarpoq, naak nunani taakkunani marlunni aarlerinartuusinnaasuni 

pissutsit annertuumik assigiinngikkaluartut (𝜎 =3,04) aamma assersuutigalugu piitsuussuseq asser-

suutissallugu sapernarsinnaagaluartoq. Inuusuttunit pingasuusunit marluk aanngajaarniutinik ajornartor-

siuteqarsinnaanerannik/ajornartorsiuteqalersinnaanerannik missiliunermi katillugit inuusuttut 1.792-it (15-

24-nik ukiullit) aanngajaarniutinik ajornartorsiuteqarput katsorsartinnissamik pisariaqartitsisunik. Taamaat-

torli aamma inuusuttoqassaaq aanngajaarniutinik imaluunniit aningaasanoornermik ajornartorsiuteqartunik 

taakku arlaat aarlerinartuunngikkaluarluni. Taarsiullugu USA-mi inuusuttut katsorsartinneqarnissamik 

pisariaqartitsisut amerlassusaat missiliorneqartut pillugit procenti atorneqarpat tamanna inuusuttunik 995-

inik missiliornermik inerneqarpoq - amerlassuseq danmark-imi procentini kisitsisini tunngavigineqartuni 

appasinnerpaat qullerpaallu akornanniittoq (inuusuttut 711 - 1.792-it).  

Qanoq amerlatigisut katsorsartikkusunnersut nalileruminaappoq aamma katsorsartikkusuttut amerlassusaat 

nalinginnaasumik allannguuteqartarput katsorsaanissamik neqeroorutit allanngortinneqaraangata ujartuil-

lunilu sulineq atuutsinneqaleraangat. Immikkut neqerooruteqarfiunngitsumik ullumikkut katsorsaanerit 

pillugit kisitsit (takujuk immikkoortoq 1.3) ersersippaat nunami maani inuusuttut amerlanerusut katsorsar-

tinneqarnissamut ujartuisuusut. Katillugit Kalaallit Nunaanni inuusuttut 188-it ukioq 2016-imi aamma 2017-

imi katsorsartinnissamut innersuunneqarput (immikkoortoq 1.3). Qulaani missiliuinerit aallaavigalugit 

tamanna inuusuttut 10-26 %-ii katsorsartinneqarnissamik pisariaqartitsisut katsorsartin-nissaminnik 

qinnuteqarsimapput. Danmarkimi misissuinermi katsorsartinnissamik pisariaqartitsisumik ajornartorsiu-

teqartut 13 %-iisa missaat qinnuteqarsimapput USA-milu missiliuineq 7 %-iulluni (15, 16).  

 

Uppernarsaat - Aanngajaarniutinik ajornartorsiutini suna sunniuteqarpa? 
Nunani tamalaani 15-25-nik ukiulinni imigassamik imaluunniit aanngajaarniutinik ajornartorsiuteqartunut 

katsorsaarnissamut neqeroorutit pillugit amerlasuunik atuagaqarpoq. Neqeroorutinut uppernarsaat asser-

suutigalugu katsorsaanernut najoqqutassiani eqikkarneqarsimavoq (17, 18) kiisalu allannguutinik misissui-

nerni arlalinni (19-22).  

Katsorsaanerup sivisussusaa 

Misissuinernit amerlanernit paasineqarpoq inuusuttut sivikinnerpaamik qaammatini pingasunik katsor-

sarneqarnissaminnik pisariaqartitsisartut, katsorsaaneq pinngitsuuisinnaannginnermik ajornartorsiutaannut 

sunniuteqassappat. Inuusuttumut pitsaanerpaasoq katsorsaanerup qanoq sivisutiginissaa qularnaatsumik 

ilisimaneqanngilaq. Misissuinerni assigiinngitsuni sapaatit akunnerinit ikitsuniit qaammaterpassuarnut 

imaluunniit ukiunut katsorsaarnerup sivisussusaa allanngorarpoq. Qaammat ataaseq inorlugu katsor-

saanerup sivisussusaa imaluunniit oqaloqatigiinnerit amerlassusaat tallimanit ikinnerusut sunniuteqarneq 

ajortut paasineqarsimavoq, naliliisoqarlunilu pinngitsuuisinnaanermik ajornartorsiutaannut sunniuteqassap-

pat amerlanerit sivikinnerpaamik qaammatini pingasuni pisariaqartitsisut. 

Katsorsaanerup sakkortussusaa 
Annertunerusoq tamatigut pitsaaneruneq ajorpoq. Katsorsaanerup sakkortussusia ulloq unnuarlu suliniu-

tiniit, sapaatip akunneranut ataasiarluni ikitsuinnarnilluunniit unitsinneqarnani katsorsartinneqarnernut 

nalunaaquttap akunnerata affaani ilivitsumilluunniit sivisussusilinnut, allanngorarput. Sakkortunerusumik 

katsorsaaneq sunniutaanik annerulersitsiuaannanngilaq. Sakkortussutsip pisariaqartitallu imminnut naaper-

tuutsinnissaat pingaarnerpaavoq. Avatangiisit tapersersuippata tarnikkullu ajornartorsiutit ikitsuinnaappata 

paasineqarsimavoq unitsinneqarnani katsorsartinneqarneq sunniuteqarluarsinnaasoq iluaqutaasumillu 

inuusuttunut annikinnerusumik pinngitsoorsinnaasamik ajornartorsiuteqartunut neqeroorutigineqarsin-

naasoq. Kisianni aamma inuusuttut annertuumik pinngitsuuisinnaajunnaarsimasut ajornartorsiuteqartullu 

iluaqutaasumik unitsinneqarnatik katsorsartinneqartarnerinut uppernarsaatissaqarpoq. Ulloq unnuarlu 

katsorsaariaaseq annertuumik nukinnik pisariaqartitsisuuvoq annerusumillu inuusuttunut annertuunik 

pinngitsuuisinnaajunnaarsimanermik ajornartorsiuteqartunut atorneqartarluni. 

 

Periuseq sorleq toqqarneqassava?  

Periutsitigut inuusuttuni ataasiakkaani atorneqarsimasut inuuniarnermi ilisimasatigut periutsit assigiin-

ngitsorpassuit atorneqarsimapput. Inuusuttut pinngitsuuisinnaajunnaarnermik ajornartorsiuteqartunut 

sunniutaasut pineqartillugit katsorsaariaatsit arlaannaalluunniit allanit erseqqissumik pitsaanerusutut inissi-

simanngilaq. Tamanna sunniuteqartumik katsorsaanermi suliniut suliniutitigut suliatigullu assigiinngitsunik 

amerlanerit peqataanissaannut atassuteqarunarpoq, tamakkiisumik sammivilimmik eqaatsumillu ingerla-

taqarneq sullitat ataasiakkaat pisariaqartitaannut tulluarsarneqarsinnaallutik. Eqqarsartaatsikkut pissu-

silersornermik allanngortitsinissamut katsorsaariaaseq (KAT) nalinginnaasuunerpaavoq. Taanna tassaavoq 

oqaloqatigiinnikkut katsorsaaneq aaqqissugaasoq, ataasiakkaani eqimattanilu, unitsinneqarnani katsorsaa-

nermi imaluunniit ulloq unnuarlu katsorsaanermi atorneqarsinnaasoq. Misigissutsit, eqqarsaatit iliuutsillu 

ataqatigiinneri isiginiarnerisigut katsorsaasup sullitani naleqqutinngitsumik pissutsit peernissaannut ikiuut-

tarpoq tulluartumillu periusissianik iliuuserisartagassanillu ilinniartillugit. KAT amerlanertigut Kajumissaa-

rilluni oqaloqateqarnermut (MI) ataqatigiissinneqartarpoq, tassaasoq oqaloqatigiinnerit aaqqissugaasut, 

inuusuttup katsorsartinnissamut kajumissusianik nukittorsaasoq. Aamma A-CRA (Inuusuttunut Community 

Reinforcement Approach) kaammattuutigineqarpoq.  Taanna tassaavoq akuliunneq aanngajaarniutinik atui-

nerup peqqinnartunik soqutigisaqarnermik taarserneratigut aanngajaarniutinik atuinermik appartitsineq 

aamma ajornartorsiutinik isumaginninnermik, attaveqatigiinnermik il.il. ilinniartinneqarnissamik neqeroo-

ruteqarluni.  CRA inersimasuni nunat inoqqaavinik katsorsaanermi sunniuteqarluartumik suliniutitut isigine-

qarpoq. Aamma aaqqissugaasumik siunnersuineq, aqqaneq marlunnik tunngaveqartumik suliniummik aal-

laaveqartoq angusaqarfiusinnaasoq paasineqarsimavoq.  Taakku saniatigut periutsit ataasiakkaat atugaan-

nginnerusut allat atorneqarsimapput, kisianni taakkunani killeqartumik ilisimatusarsimaneq pissutigalugu 

taakku sunniutaat ilisimaneqarnatik. Ilaqutariinnik katsorsaariaatsit annertusiartuinnartut atugaalernikuup-

put. Ilaqutariinnik katsorsaariaatsit assigiinngitsorpassuit neqeroorutigineqartarput assigiinngisitaartumik 

katsorsaanernik aallaaveqartut. Ilaqutariit tunngavigalugit katsorsaanerit, aanngajaarniutinik ajornartor-

siummut tapertatut ajornartorsiutinut arlalinnut saaffiginnippoq, assersuutigalugu ilaqutariinni 

attaveqatigiinneq akerleriinnerlu, pissutsikkut tarnikkullu ajornartorsiutit allat, atuarfimmi suliffimmilu aam-

ma kammalaatini ajornartorsiutit. Ilaqutariinnik katsorsaaneq amerlanertigut unitsinneqarnani katsorsaa-

nerusarpoq, kisianni aamma sakkortunerusumik ingerlatsinermi sunniuteqarnera paasineqarsimalluni.  

Katsorsaariaatsit arlaannaalluunniit allanit erseqqissumik pitsaanerusutut inissisimanngilaq, inuusuttut pin-

ngitsuuisinnaajunnaarnermik ajornartorsiuteqartunut sunniutaasut pineqartillugit. Tamanna sunniuteqar-

tumik katsorsaanermi suliniut suliniutitigut suliatigullu assigiinngitsunik amerlanerit peqataanissaannut 

atassuteqarunarpoq, tamakkiisumik sammivilimmik eqaatsumillu ingerlataqarneq sullitat ataasiakkaat pisa-

riaqartitaannut tulluarsarneqarsinnaallutik. 

Ilaqutaasunik akuutitsineq  

Inuusuttup ilaqutaanik ilanngutititsineq tamakkiisumik sammisumik suliniuteqarnerup ilagaa. Katsorsaa-

nerup nalaani kingornalu ilaqutariit inuusuttumut tapersersuinerat pingaaruteqarpoq, kisianni aamma 

assersuutigalugu atuarfik, ikinngutit allallu inuit attuumassuteqartut inuusuttup akuersineratigut katsorsar-

tinneq pillugu suleqatigiinnermut ilanngutitinneqarnissaat tulluarsinnaalluni. 

Inuusuttunut ikiaroornartumik ajornartorsiutilinnut tunngatillugu katsorsaasut inuusuttullu angajoqqaat 

akuliutitinneqarnissaat pilersaarusiortarpaat, tamanna katsorsaanerup pissarsiaqarfiginissaanut pingaaru-

teqarluinnarpoq (25)  

 

Uppernarsaat - aningaasanoorajunnermik ajornartorsiuteqarnermi suna sun-
niuteqarpa? 
Aanngajaarniutinut sanilliullugu aningaasanoornermik ajornartorsiuteqartunik katsorsaanermi inuusuttuni 

suna iluaqutaanersoq pillugu annikinneerarsuarmik ilisimatusartoqarsimavoq. Inuusuttut 18-it inorlugit 

ukiullit ikitsuararsuit aningaasanoornermik ajornartorsiuteqarneq pillugu katsorsartinnissamik qinnuteqar-

tarput (31). Atuakkanik nalunaarsukkatigut nassaarineqarpoq aningaasanoornermik ajornartorsiuteqarnermi 

katsorsaariaaseq eqqarsartaatsikkut pissusilersornermik allanngortitsinikkut aamma piumassuseqalersitsi-

niarluni oqaloqateqartarneq pitsaanerpaanik uppernarsaatissaqartoq periutsillu allat annikinnerusumik 

uppernarsaatissaqartoq. Aningaasanoortunit Minnesotami suliniutit aqqaneq marluk pitsaasumik sunniu-

teqarnerinut uppernarsaatissaqanngilaq. Ikitsuinnaat qaammatinik aqqaneq-marlunnik sivisunerusumik 

katsorsaanerup sunniutaanik malinnaasunik misissuisimammata katsorsaariaatsip sivisuumik sunniuteqar-

tarnera annikitsumik nassuiarneqarsimavoq (32).  

Nakorsaatit atorlugit katsorsaanernik assigiinngitsunik atuineq aamma aningaasanoornermik ajornartor-

siuteqarnermi nalilersorneqarsimavoq, assersuutigalugu nikallungarujussuarnermut nakorsaatit (33). Innut-

taasoq nakorsaatinik taakkuninnga nalinginnaasumik aamma katsorsarneqarsimanngippat nakorsaatit 

atorlugit katsorsaanerup sunniuteqarneranik erseqqissumik takutitsisumik misissuisoqarsimanngilaq. 

Qanorluunniit pisoqaraluarpat kaam-mattuutigineqarpoq nakorsaatit atorlugit katsorsaanerup saniatigut 

tarnikkut ajoqutigisat inuttullu atukkat pillugit katsorsaasoqassasoq (34, 35). 

 

Katsorsaanikkut suliniummiit suna naatsorsuutigisinnaavarput? 
Kalaallit Nunaanni aaqqissugaasumik paasineqarsimavoq aanngajaarniutinik ajornartorsiutit naliliinngit-

sumik innuttaasuni agguarsimasut. Inuiaqatigiit inuuniarnikkut aningaasatigut nukissaqannginnerusut 

atornerluisuusuni amerlanersaapput. Taamaattoqarpoq suliffissaaleqisuuneri, isumaginninnikkut sullin-

neqartuuneri, pinerluttulerinermi isumaginnittoqarfimmiinnersut, angerlarsimaffeqannginnersut, meeqqa-

nut ulloq unnuarlu paaqqinnittarfimmiinnersut, arnat qimarnguimmiinnersut, peqqinnissaqarfimmi nuki-

nginnartumik saaffiginninnersut imaluunniit immikkut pisariaqartitsillutik ilaqutariinni naartusuunersut 

apeqqutaatinnagu. Aammattaaq inuusuttut inersimasullu akornanni takussutissaqarpoq ajornartorsiut 

illoqarfinnit anginerusuniit illoqarfinnut nunaqarfinnullu nuussimasoq, kiisalu inuuniarnikkut aningaa-

saqarluartut akornanni atornerluisarneq annikinnerulersimasoq (36).  

Sunniuteqartumik aanngajaarniutinik katsorsaanerup inuusuttut piffissami sivikinnerusumi ungasin-

nerusumilu aanngajaarniutinik unitsitsinissaannik aqutsilersinnaanerannillu ikiuinnassanngilaat. Sunniu-

teqarluartumik katsorsaaneq inuusuttup inissisimaneranik tamarmiusumik aallaaveqassaaq inuusuttullu 

pisariaqartitaanut tulluarsarneqassalluni (18). Aamma iliuuseqarnerup inuusuttup ilaqutariinni ikiuinis-

saanut, ilinnialernissaanut imaluunniit suliffimmi inuiaqatigiinnilu pitsaasumik ikiussavai. Aanngajaarniutinik 

ajornartorsiutit taamaattumik piffissami sivisuumi uteqattaartumilluunniit katsorsaanermik pisariaqartit-

sipput, aanngajaarniutinik kisimi sammitinneqanngitsumik, kisianni aamma inuusuttup pisariaqartitaanut 

allarpassuarnut: Nakorsaatitigut, tarnikkut, inuuniarnikkut, suliatigut ilaatigullu inatsisitigut. Katsorsaasut 

inuusuttullu ikiaroornartumik ajornartorsiuteqartut oqaatigisimavaat pitsaasumik katsorsaanermiit 

pissarsinissamut pingaaruteqartoq tassaasoq aanngajaarniutinik perusunnertik allamik taarsernissaanik 

ilinniarsimagaat imaluunniit inuusuttut aanngajaarniutinut ussernartorsiunnginnissamut periusissiat iluaqu-

tigisarsimallugit (25).  

Katsorsaanermik qassit iluaquteqartarpat?  
Katsorsaanermik naammassinnittut amerlassusiini annertuumik allanngorartoqarpoq. Katsorsaariaatsimut 

ataatsimut atatillugu misissuinermi paasineqarpoq ikiaroornartumut katsorsartinnissamut allatsinnerup 

kingorna qaammatit qulingiluat qaangiunnerini inuusuttut 50 %-ii aanngajaarniutinik atuisarunnaartartut, 

aanngajaarniutinik atuiunnaarnermi akissarsitinneqarsimagunik, eqqaasinneqarsimagunik kingornalu katsor-

sarneqarsimagunik - tamanna katsorsartinneqartuni allani 33 %-iulluni. Inuusuttut amerlanerpaartaat aan-

ngajaarniutinik atuisarunnaarneq ajoraluartut nalinginnaasumik aanngajaarniutinik atuineq annikillisarpoq 

aamma inuusuttut inuuniarnikkut inissisimanerat pitsaanerulersarluni, assersuutigalugu angajoq-qaanut 

ikinngutinullu attaveqaqatigiinneq pitsaanerulerluni, katsorsartereernerullu kingorna ilinnialersut imaluun-

niit sulilersut amerlanerulerlutik.  

Danmarkimi Isumaginninnermut Aqutsisoqarfiup kommunini pingasuni inuusuttunut 18-it inorlugit ukiu-

linnut aanngajaarniutinik, annerusumik ikiaroornartumik,ajornartorsiuteqartunut, unitsitsinani katsor-

saariaatsit neriunartut pingasut misiligarlugillu aallartissimavai. Tassani paasineqarpoq 40-42 %-it ataasiak-

kaanut periutsini inuusuttullu angajoqqaavi toqqaannanngitsumik aqqutigalugit katsorsaanermi 79 %-it 

naammassillugit katsorsarneqarput (40).1  

Atuakkat atorneqartut  

(1) Meeqqat inuusuttuaqqallu 18-t inorlugit ukiullit ikiaroornartumik atuilersimasut katsorsartinnissaannik immikkut 

ittumik neqeroorsinnaanissamik Naalakkersuisut UKA2018-imut pilersaarusiornissaannik Inatsisartut aalajangiiffigisas-

saattut siunnersuut. 

                                                           
Periutsit taakku pingasut tassaapput MST-SA (Multisystemic Therapy - Substance Abuse) (USA-imi ineriartortinneqarsi-
masoq - inuusuttut angajoqqaatik aqqutigalugit katsorsartinneqarlutik), U-turn (København Kommunimit ineriartortin-
neqartoq, inuusuttunik 15-25-inik ukiulinnik toqqaannartumik katsorsaaneq) aamma U18 (Århusimi ineriartortin-
neqarsimasoq, inuusuttunik 18-it inorlugit ukiulinnik toqqaannartumik katsorsaaneq). 

